
[87] En la lengua Quichhua 

 

Baptiſmop catequen yſcayñequempi yupacuc Sacramentom Confirmacion, ymanam 

Baptiſmo, hinatac caypas, runap allinimpac Ieſu Chriſto yayanchicpa pacarichiſcan; 

cayantin hina huañuncampac tutapi, camachiſcan. Cay sacramento raycum baptizaſca 

cnnap matimpi, Obiſpo Chriſmahuan hauiſpa, cruzhuanmi vnanchayqui, criſmahuantacmi 

tacyachiqui, ñiſpa riman. Cay Sacramentori, mana ancha Baptiſmo hina caſpapas, 

Baptiſmo hina yupaychana ſacroſanctotacmi: Baptiſmocta mana chaſquiſpaca, mana 

punim queſpinachu: ña Baptizaſca caſpari, confirmacionta mana chaſquiccunaca, 

queſpincuntacmi, ymanam Baptizaſca huahuacunamanta, manarac confirmaſca 

huañuptinpas, queſpiſcanta yachanchic, yñinchictac. 

 Chaypas Confirmacion chazquincanta, (yachacuptintac,) mana yupaychaſpa 

concaricuc runa, manarac tucuychaſca Chriſtianom, ſan Clemente ſancto Padre martirpa 

ſiminmanta. Ymanam ari Baptixaſca runacuna, manarac baptizaſcacunamanta ſutti 

recciſca ricurincu, mana huacllichina vnanchayoc quepariſcanmanta; hinatacmi 

confirmaſca Chriſtianocuna muſſoc vnanchacta chazquincu mana picharinacta, 

cayhuantacmi ſuti reciſca cahuaricun, Chriſtiano baptizaſcallarac, manarac Confirmacion 

Sacramentocta chaſquicpa chaupimpi caſpa. Confirmacion ſutiyocmi cay Sacremento, 

Chriſtiano cayñinchicpi tacyarichihuaſcanchicmanta: Cay huanmi, Baptiſmopi 

chaſquiſcanchic graciap yapayñinta ñatac chaſquinchic. Ymanam ari chayrac huachaſca 

huchuylla huahua, ñuñucta hapiſpa: ña hanucaſcari, micuyta micuſpa (88) viñarin, tucuy 

viñancanman chayancan cama: hinatacmi muſſoc runaman, baptiſmohuan pacaric cuna, 

confirmaciompi graciap yapayñinta, animanpac callpactahuan:chaſquiſpa tacyarincu, 

Chriſtiano cauçayta cauçancancupac, Dioſpa camachicuſcan ſimintahuan mana 

pampachaſpa huacaychancancupac. 

 Cay Sacramentori manam Sacerdotep chazquichinanchu, Obiſpo cunallam cay 

camayoq ſancta Ygleſiapi queparincu Ymanam huaci rurayta yachac, huaquin 

runacunahuan yanapanacun, teccinchancapac, pircactapas hatari chincapac: chaypas 

pallhuayninta puchucanapacca, quiquin yachacmi maquinhuan çumachin: hinatacmi 

Obiſpocuna, predicanapac, baptizanapacpas Sacerdote cunahuan yanapanacuſpa, 

confirmaciontacca, quiquin punim Ygleſiap callarininmanta, Chriſtianocunaman 

chaſquichincu. Ieſu Chriſto yayanchicmi hanac pachaman vichayripuſpa, Spiritu ſanctocta 

Apoſtolcunaman cachamuſpa, ſonconcunacta graciahuan çamaycupurcan: paycunari 

llacta llactaman riſpam, baptizaſcacunap vman hahuapi maquinta churaſpa, Spiritu 

ſanctocta chayachircan. Hinatacmi cunan pachapas Obiſpocuna Apoſtolcunap rantin 

ygleſiapi quepariſpa, baptizaſcacunaman Spiritu ſanctop gracianta chayachincu, 

conſirmacion Sacramentocta chaſquichiſpa. 

 Confirmacionta chaſquic cuna, matimpi, hahua ricuipi, animampiri, mana 

huacllichina vnanchahuan ña vnanchaſcacunari, Spiritu ſanctomanta callpacta ña 

chaſquiſcancumanta, manañam pencaricuncachu, manañam piſi ſonco, llaclla ſoncochu 

canca, aucacunap chaupimpi caſpapas, yñincanchic Fè Catholicacta ſutti 

rimarincancupac, pana muchuy captin, yahuar hichana captin vnupi, nina rupaypi, 

quellaypi, yma haycapi huañuy captimpas ſoncompi yñiſcanta, huacaychaſcanta, ſancta Fè 

Catolicacta, tucuyman vyarichinca, ſuti puni tac yac ſonco rimarinca. 



 Ymanam Baptiſmo Sap(c)ramentopi padrinonchic, animanchicpa yayan yaucun, 

Chriſtiano cayta yachachiquenchic, hinatacmi Confirmacionpi, padrinocta acllacuſſun, 

aucanchic cunacta atipayta yachachihuancanchicpac, cunahuancanchicpac: Baptiſmopim 

ari, Dioſpa runan tucunchic, Dioſpa churin tucunchic, Confirmacionpim cana 

aucanchiccunacta atipancapac allichacunchic. 

 Confirmacionpi padrino yaucuc cunari, manañam churimpac hapicuſcanhuan, 

yayan, maman huampas caſaracunan yachacunchu; animanpa runa macin ayllu macinña 

tucuſcanmanta. Huahuacunactari canchis huataman chayaptin / Obiſpoman puſanam 

confirmancampac. Yuyacña confirmacuc runa captinri, huchan(89)mantaracmi ñaupac 

llaquicunca, puticunca: confeſſacunan yachacuptinri, allitacmi confeſſaſca huchanaclla 

chayanca, gracia chaſquincanta ymallapas mana harcancampac; mallac mana micuſcatac 

chayanca. hina chayaſpacca, Spiritu ſanctop gracianta. Baptiſmopi chaſquiſcampa 

yapayñinta chazquincapunim. Cay graciacta Ieſu Chriſto yayanchic cuyahuaſſum, pim 

Yayahuan, Spiritu ſanctohuan cauçan, caynan, camachicuntac huc Dios cayñimpi, mana 

callariniyoc mana puchucayniyoc viñay pacha cama. Amen. 



2Q1. Baptiſmop catequen yſcayñequempi yupacuc Sacramentom Confirmacion, ymanam 

Baptiſmo, hinatac caypas, runap allinimpac Ieſu Chriſto yayanchicpa pacarichiſcan; 

cayantin hina huañuncampac tutapi, camachiſcan. 

2Q2. Cay sacramento raycum baptizaſca cnnap matimpi, Obiſpo Chriſmahuan hauiſpa, 

cruzhuanmi vnanchayqui, criſmahuantacmi tacyachiqui, ñiſpa riman. 

2Q3. Cay Sacramentori, mana ancha Baptiſmo hina caſpapas, Baptiſmo hina yupaychana 

ſacroſanctotacmi: Baptiſmocta mana chaſquiſpaca, mana punim queſpinachu: 

2Q4. ña Baptizaſca caſpari, confirmacionta mana chaſquiccunaca, queſpincuntacmi, 

ymanam Baptizaſca huahuacunamanta, manarac confirmaſca huañuptinpas, queſpiſcanta 

yachanchic, yñinchictac. 

2Q5. Chaypas Confirmacion chazquincanta, (yachacuptintac,) mana yupaychaſpa 

concaricuc runa, manarac tucuychaſca Chriſtianom, ſan Clemente ſancto Padre martirpa 

ſiminmanta. 

2Q6. Ymanam ari Baptixaſca runacuna, manarac baptizaſcacunamanta ſutti recciſca 

ricurincu, mana huacllichina vnanchayoc quepariſcanmanta; 

2Q7. hinatacmi confirmaſca Chriſtianocuna muſſoc ynanchacta chazquincu mana 

picharinacta, cayhuantacmi ſuti reciſca cahuaricun, Chriſtiano baptizaſcallarac, manarac 

Confirmacion Sacramentocta chaſquicpa chaupimpi caſpa. 

2Q8. Confirmacion ſutiyocmi cay Sacremento, Chriſtiano cayñinchicpi 

tacyarichihuaſcanchicmanta: 

2Q9. Cay huanmi, Baptiſmopi chaſquiſcanchic graciap yapayñinta ñatac chaſquinchic. 

2Q10. Ymanam ari chayrac huachaſca huchuylla huahua, ñuñucta hapiſpa: ña 

hanucaſcari, micuyta micuſpa viñarin, tucuy viñancanman chayancan cama: 

2Q11. hinatacmi muſſoc runaman, baptiſmohuan pacaric cuna, confirmaciompi graciap 

yapayñinta, animanpac callpactahuan:chaſquiſpa tacyarincu, Chriſtiano cauçayta 

cauçancancupac, Dioſpa camachicuſcan ſimintahuan mana pampachaſpa 

huacaychancancupac. 

2Q12. Cay Sacramentori manam Sacerdotep chazquichinanchu, Obiſpo cunallam cay 

camayoq ſancta Ygleſiapi queparincu 

2Q13 Ymanam huaci rurayta yachac, huaquin runacunahuan yanapanacun, 

teccinchancapac, pircactapas hatari chincapac: chaypas pallhuayninta puchucanapacca, 

quiquin yachacmi maquinhuan çumachin: 

2Q14. hinatacmi Obiſpocuna, predicanapac, baptizanapacpas Sacerdote cunahuan 

yanapanacuſpa, confirmaciontacca , quiquin punim. Ygleſiap callarininmanta, 

Chriſtianocunaman chaſquichincu. 

2Q15. Ieſu Chriſto yayanchicmi hanac pachaman vichayripuſpa, Spiritu ſanctocta 

Apoſtolcunaman cachamuſpa, ſonconcunacta graciahuan çamaycupurcan: paycunari 

llacta llactaman riſpam, baptizaſcacunap vman hahuapi maquinta churaſpa, Spiritu 

ſanctocta chayachircan. 

2Q16. Hinatacmi cunan pachapas Obiſpocuna Apoſtolcunap rantin ygleſiapi quepariſpa, 

baptizaſcacunaman Spiritu ſanctop gracianta chayachincu, conſirmacion Sacramentocta 

chaſquichiſpa. 

2Q17. Confirmacionta chaſquic cuna, matimpi, hahua ricuipi, animampiri, mana 

huacllichina vnanchahuan ña vnanchaſcacunari, Spiritu ſanctomanta callpacta ña 

chaſquiſcancumanta, manañam pencaricuncachu, manañam piſi ſonco, llaclla ſoncochu 



canca, aucacunap chaupimpi caſpapas, yñincanchic Fè Catholicacta ſutti 

rimarincancupac, 

2Q18. pana muchuy captin, yahuar hichana captin vnupi, nina rupaypi, quellaypi, yma 

haycapi huañuy captimpas ſoncompi yñiſcanta, huacaychaſcanta, ſancta Fè Catolicacta, 

tucuyman vyarichinca, ſuti puni tac yac ſonco rimarinca. 

2Q19. Ymanam Baptiſmo Sap(c)ramentopi padrinonchic, animanchicpa yayan yaucun, 

Chriſtiano cayta yachachiquenchic, hinatacmi Confirmacionpi, padrinocta acllacuſſun, 

aucanchic cunacta atipayta yachachihuancanchicpac, cunahuancanchicpac: 

2Q20. Baptiſmopim ari, Dioſpa runan tucunchic, Dioſpa churin tucunchic, 

Confirmacionpim cana aucanchiccunacta atipancapac allichacunchic. 

2Q21. Confirmacionpi padrino yaucuc cunari, manañam churimpac hapicuſcanhuan, 

yayan, maman huampas caſaracunan yachacunchu; animanpa runa macin ayllu macinña 

tucuſcanmanta. 

2Q22. Huahuacunactari canchis huataman chayaptin / Obiſpoman puſanam 

confirmancampac. Yuyacña confirmacuc runa captinri, huchanmantaracmi ñaupac 

llaquicunca, puticunca: 

2Q23. confeſſacunan yachacuptinri, allitacmi confeſſaſca huchanaclla chayanca, gracia 

chaſquincanta ymallapas mana harcancampac; mallac mana micuſcatac chayanca. hina 

chayaſpacca, Spiritu ſanctop gracianta. Baptiſmopi chaſquiſcampa yapayñinta 

chazquincapunim. 

2Q24. Cay graciacta Ieſu Chriſto yayanchic cuyahuaſſum, pim Yayahuan, Spiritu 

ſanctohuan cauçan, caynan, camachicuntac huc Dios cayñimpi, mana callariniyoc mana 

puchucayniyoc viñay pacha cama. Amen. 


